
Shri Shivakamasundaryamba Dandaka 08-14

ஶ்ரீஶிவகாமஸுந்த³ர்யம்பா³த³ண்ட³க:

ஜய ஜய ஶிவகாமஸுந்த³ர்யுமே, தே³வி, ரம்யாக்ரு’தே,
ப⁴க்தராஜீஹ்ரு’த³ந்த:ஸ்தி²தாஜ்ஞாந-
கா³டா⁴ந்த⁴காரப்ரபே⁴த³ஸ்பு²ரத்³வாலஸூர்யாயமாணைர்நகை:²பூ⁴ஷிதே பாத³காந்த்யா
நிரஸ்தாருணாபா⁴ம்பு³ஜே, ஜங்க⁴யாத: ⁴க்ரு’தாநங்க³தூணீயுகே³,
கந்துஜிந்மோஹதோ³ரூத்³வயீஶோபி⁴தே, தி³வ்யகௌஸும்ப⁴பட்டாம்ப³ராலங்க்ரு’தே,
நைகரத்நச்ச²தா³பா⁴ஸுரோத்³தா³மகாஞ்சீலதாமண்டி³தே,
நீலரோமாவலீமேயமத்⁴யாநதே, கோகயுக்³மோல்லஸத்³வக்ஷஜாதோந்நதே,
தாரஹாராவலீராஜிதாப்⁴யந்தரே,
பார்விகஸ்வச்ச²ஶீதாம்ஶுபி³ம்ப³ஸ்பு²ரத்³வக்த்ரஶோபா⁴ஸரோமஜ்ஜதீ³ஶாநஹ்ரு’ஜ்ஜாத-

ஸத்³பு³த்³பு³தௌ³பம்யவந்நாஸிகாமௌக்திகோத்³பா⁴ஸிதே,
நீலகஞ்ஜாதஸௌந்த³ர்யஜில்லோசநோத்³யத்கடாக்ஷாவலீரக்ஷிதாஶேஷலோகே,
மஹாரத்நராஜீலஸச்சாருகோடீரபா⁴ராஜிதே, மஞ்ஜுளே,

காமஜித்ஸ்வாந்தஸம்மோஹகாந்யங்க³காந்யம்ப³கோ வா ப்⁴ரு’ஶம் வர்ணிதும்
ஶக்நுயாத்³வேத³வாசாம் ஸுதூ³ராணி தி³வ்யாநி தே ஸச்சரித்ராணி கோ வேத³
பூ⁴ம்யாமுமே ॥ 1॥
ப⁴க³வதி,
நிஜபாத³ஸேவாஸமாயாதஸப்தார்ணவீஸந்நிபோ⁴தா³ரக³ம்பீ⁴ரதாவந்மஹாஶைவ-

க³ங்கா³க்²யதீர்தோ²த்தமப்ராந்தஸம்ரூட⁴சாம்பேய-
க³ந்தா⁴பி⁴ராமாதிபா³லாநிலாதூ⁴தசீநாம்ஶுகோந்நத்³த⁴கேதுஸ்பு²ரத்³கோ³புராலங்க்ரு’தே,
தாரமங்கா³புரே தாரகாநாயகே
த³க்ஷகோபாபி⁴பூ⁴தே புரா க்ரு’த்திகாரோஹிணீபூர்வதத்ப்ரேயஸீபி: ⁴
ஸ்வமாங்க³ல்யஸித்³த⁴யை ஸதா³ ஸேவிதே, ப்³ரஹ்மணா வஹ்நிநா த⁴ர்மராஜேந
ரக்ஷோஜலாதீ⁴ஶவாதைஸ்ததா² ராஜராஜாதி³ஸர்வாமராதீ⁴ஶ்வரைர்நித்யமாராதி⁴தே,
வேத³வாக்³போ³தி⁴தே, சாருகைலாஸநாதே²ஹரே ப³த்³த⁴பா⁴வே ஶிவே ॥ 2॥

அம்ரு’தஜலதி⁴மத்⁴யபா⁴கோ³ல்லஸத்³ரத்நவர்யோஜ்ஜ்வலத்³த்³வீபதே³ஶே
மிலத்கல்பவாடீவ்ரு’தே சாருசிந்தாமணீகே³ஹமத்⁴யே
மஹாசக்ரராஜஸ்பு²ரத்பீடி²காயாம் ஸுரஶ்ரேஷ்ட²முக்²யாமராதீ⁴ஶபாதே³,
ஸதா³ ஶம்பு⁴மஞ்சே மஹேஶாநகாமேஶ்வரஸ்யாங்கமத்⁴யஸ்தி²தே, தே³வி,
காமேஶ்வரீபூர்வஸர்வாமரீயூத²நாதா²பி⁴ராராது³தா³ராபி⁴ராமாபி⁴தா⁴நாபி⁴ராரா-தி⁴தே,
அத்யந்தஹ்ரு’த்³யம் தமுத்³யந்தமாநந்த³ரூபம் ஸதா³ஶம்பு⁴மம்ப³ த்வயா ஸாகமேவம்
ஹ்ரு’தா³ யே ப⁴ஜந்தே முதா³ தே ஹி லோகேஶ்வரா:॥ 3॥
கி³ரிவரதநயே ஸதா³ஸம்பத³ம் புத்ரபௌத்ராபி⁴வ்ரு’த்³தி⁴ம் ச தே³ஹீதி
யாச்யாக்ரம:ஸ்வர்க³மோக்ஷப்ரதா³யாம் த்வயி ஸ்வல்பகஸ்தந்மயா யத்ஸ்துதௌ
யச்ச பூஜாவிதௌ⁴ த்⁴யாநயோகே³ நமஸ்யாஸு யச்சாபராத்³த⁴ம் ஶிவே க்ஷம்யதாம்
ஸர்வமேதத்வயா ஸர்வலோகேஶ்வரி த்வம் ஸதா³ பாஹி மாம் துப்⁴யமஸ்து
ப்ரணாமாஞ்ஜலீநாம் ஶதம் ॥ 4॥
இதி ஶ்ரீஶிவகாமஸுந்த³ர்யம்பா³த³ண்ட³க:ஸமாப்த: ।

